ПРЕМЬЕРАГА МАРҲАБО!

Кино мухлислари катта қизиқиш билан кутаётган «Ургутлик афандилар» бадиий фильмининг премьераси 10 сентябрь соат 19.00 га белгиланди. Янги фильм тақдимоти ва намойиши ўтказиладиган жой пойтахтимизнинг энг муҳташам киноконцерт зали ҳисобланган «Халқлар Дўстлиги» саройидир. 


Шу кунларда фильмнинг реклама афишалари тайёрланиб, тегишли жойларга ўрнатилмоқда. «Ҳандалак»чилар Ортиқ Султонов ва Зокир Очилдиевлар ўзларининг катта кинодаги илк ишлари жуда қисқа давр ичида томошабинлар ҳукмига ҳавола қилинаётганидан жуда ҳаяжонланишмоқда. Нимасини айтасиз, ахир кинони суратга олиш 6 июлда бошланган эди-да! Орадан икки ой ўтиб-ўтмай премьера бўлиб турса-я! Шундай ҳолатда ҳаяжонланмай бўладими! Бундан ташқари, қизиқчилар «тандеми»ни яна бир синов кутмоқда. Улар ҳар бир сеанс бошланишидан олдин тахминан ярим соатга мўлжалланган янги дастурларини намойиш қиладилар. Кинога келган ватандошларимиз «Ҳандалак»чиларни бир вақтнинг ўзида саҳнада ва кинода кўриш имконига эга  бўлишади. Китоб мухлислари эса Ортиқ Очилдиевнинг янги китобига шу ернинг ўзида дастхат қўйдириб олишлари мумкин. 


Айтганча, кўпчилик «Халқлар Дўстлиги» саройида фақат концерт қўйилади, деб ўйлайди. Аслида сарой киноконцерт зали деб аталади. Биз бағрига энг кўп томошабин сиғдира оладиган залнинг директори, иқтисод фанлари номзоди Собир Нуриддиновга бир нечта савол билан мурожаат қилдик.

- Киноконцерт зали нечта томошабинга мўлжалланган?

- Саройимизда бир вақтнинг ўзида 4000 томошабинга маданий хизмат кўрсатилади.

- Саройда охирги марта қачон бадиий фильм намойиш қилинган?

- 1980-йилларнинг ўрталарида «Диско раққоси» номли ҳинд бадиий фильмини кўриш учун одамлар «ўзини томдан ташлашарди». Талаб ниҳоятда катта эканлигини эътиборга олиб, мазкур фильм «Халқлар Дўстлиги» саройида намойиш қилинган. Кейинчалик, 1997 йилда ўтказилган XII Тошкент халқаро кинофестивалининг ёпилиш маросимида ғолиб фильм кўрсатилган, холос. 

-  Сеанслар соат нечада бошланади?

- 15.00 ва 19.00 да. Саройдаги юмшоқ ва қулай ўриндиқларга жойлашиб, мўътадил ҳарорат ичида кино томоша қилишнинг ўзгача жозибаси бўлади. 

- Саройда «Ургутлик афандилар» намойиши қачонгача давом этади?

- 10 сентябрдан 16 сентябргача. 

- Билет нархи қанчадан?

- Концерт ва кино учун ҳисоблаганда анча арзон. Шуни алоҳида таъкидлаш зарурки, саройимиз фақат концерт учун мўл-жалланмаган. Биз мустақиллик йилларида яратилаётган оммабоп ўзбек бадиий фильмларини намойиш қилишга тайёрмиз. «Ургутлик афандилар» саройимизда намойиш қилинган биринчи ўзбек фильми сифатида қолади.  

- Ўзингиз фильмни томоша қилдингизми? 

- Ҳали кўриб улгурмадим. Лекин, «Ҳандалак»чилар ўйнаган кинони кўрган каттаю кичик албатта мириқиб кулиши аниқ. Оила-аъзоларим ҳам «Ургутлик афандилар»га олиб борасиз, деб, ҳозирданоқ ҳоли жонимга қўйишмаяпти.  

- Агарда премьерага бош роль ижрочиси бўлган жайдари эчки олиб келинса, унга шароит яратиш масаласи нима бўлади?

- +ани, эчки келаверсинчи, бир гап бўлар. Фурсатдан фойдаланиб, кулги шинавандаларини саройимизга таклиф қиламан. 

1.09.2003. 

* * *

…


«Ургутлик афандилар» кинокомедияси устидаги ишлар якунланди. Кеча фильм тайёр бўлди! Кўпчилик орзиқиб кутаётган комедия томошабинлар ҳукмига ҳавола қилинадиган кунлар жуда яқинлашиб қолди. 


 «Ургутлик афандилар»нинг ахборот ҳамкори бўлган «Даракчи» саҳифаларида фильмни тасвирга олишдан бошлаб дубляж қилишгача бўлган жараён ҳақида маълумот бериб боришга ҳаракат қилдик. Янги кинокомедия жуда қисқа давр ичида яратилганини алоҳида таъкидлаш зарур. Ҳатто, режиссёр Нуриддин +осимов ҳам буни эътироф қилиб, «умримда биринчи марта шунчалик қисқа давр мобайнида тўлиқ метражли бадиий фильм яратдим, лекин ишга катта иштиёқ билан киришганим учун чарчоқ нималигини, кунлар қандай ўтганини ҳам сезмай қолдим» дейди. Хўш, бунинг сабаблари нимада? 


Авваллари бадиий фильмлар киноплёнкада тасвирга тушириларди. Бу жуда мураккаб жараён бўлиб, тасвирга олинган плёнкалар лабораторияда ишлангандан кейин кинопроекторга қўйилиб, экранда намойиш қилинарди. Бунга анча вақт сарфланарди. Режиссёр эса муваффақиятли чиққан дублни танлаб оларди. Фильмни монтаж қилиш ва овоз бериш ишлари тугатилгач, нусхалари махсус кинофабрикада кўпайтириларди. Шунинг учун, бадиий фильмни тасвирга олиш пайтидан экранга чиқаришгача бўлган вақт узоққа чўзилиб, энг кам деганда бир йил муддат кетарди. Фильмга сценарий ёзиш ва уни тасдиқлатишга ҳам деярли шунча вақт сарфланарди. Ҳозир эса аксарият фильмлар рақамли телекамералар ёрдамида тасвирга туширилмоқда. Бу эса ижодий гуруҳ ишини жуда қулайлаштиради. Режиссёр фильмни тасвирга тушириш жараёнини ўша ернинг ўзида монитор ёрдамида кузатиб, тасвирчига кадрни қандай танлашни кўрсатиб туради. У ёки бу дубль қандай чиққанига ўрнида баҳо бериб кетилади. 


«Ургутлик афандилар»нинг сюжети иккита воқеа асосида ривожланади. Дўқи полвон (Зокир Очилдиев) Эркахон исмли хотинини (Саида Раметова) «Серкахон» деб чақиришга одатланиб қолган. Бир куни Эркахоннинг хўрлиги келиб, «тонг саҳардан қаро тунгача тинмай меҳнат қилсам-у, яхши гаплар эшитиш ўрнига «Серка» деган гапга тоқат қилсам! Бундан кўра эчкига айланиб, олдимга ташланган ҳашакни мазза қили-и-иб чайнаб ётсам бўлмасмиди» дейди. 

Узунқулоқ гапларга қараганда, фильмнинг продюсери Дилмурод +ўшоқов эчки ролига номзод сифатида камида беш-ўнта эчки топиб келганмиш. Режиссёр Нуриддин +осимовга тан бериш керак, ҳеч қанақа кинопроба ўтказмасдан, эчки ролига айни «типаж»ни, яъни шоҳдор, мағрур ва Саида Раметованинг ролига мос равишдаги қайсар жониворни танлабди. Эчки актёр эмас, унга гап уқдириб бўлмайди. Уни тинчлантириш учун, ҳатто, Нуриддин ака ҳам эчки билан алоҳида жиддий «суҳбатлашишига» тўғри келди. Маккажўхори пояси, мева-чеваларни еган эчкининг чакаги тинмайди. Эчки Зокирни судраб, маккажўхоризор ичига кириб кетадиган эпизодда Зокирни ерда анча судрашга тўғри келди. Эчки ҳам жим турмасдан, ҳар қулай пайт келганида ўзини маккажўхорилар орасига уриб, ям-яшил пояларни ғажиб юраверди. 

Энди, фильмдаги иккинчи воқеага келсак. Мол дўхтири Сўлимов (Ортиқ Султонов) танишининг итини даволаб бергани учун хизмат ҳақи сифатида олган бир шиша винони хотини (Раъно Ярашева) кўрмасин деб седанатутнинг кавагига яшириб қўяди. Олифта Сўлимов кавак чуқур эканлигини қаёқдан билибди дейсиз! Хўш, бир шиша вино кавакнинг ичида ётаверадими?… 

Мен Раъно Ярашевани фильмга овоз бериш жараёнида учратиб, бир неча савол билан мурожаат қилдим:

- Сизни томошабинлар кўпроқ жиддий ва ижобий ролларда кўришга одатланиб қолишган. +андай қилиб комедияга келиб қолдингиз?

- Биласизми, ҳар қандай театр артисти кинода ўйнашни орзу қилади. Мен бугунга қадар фақат «Чимилдиқ» бадиий фильмида суратга тушгандим. Шунинг учун, «Ургутлик афандилар»нинг продюсери Дилмурод +ўшоқов менга телефон қилиб, роль таклиф қилганида, аввалига ишонмадим. «Ҳазиллашмаяпсизми, яна айниб қолмайсизми» деб сўрадим. Кейин билсам, фильм продюсери режиссёр билан ишни аллақачон пишитиб қўйишган экан. Жудаям хурсандман. Ролим кичик бўлса-да, қувончим катта бўлди. 

- Мақоланинг сарлавҳасини «Кичик ролнинг катта қувончи» деб номласам бўларкан… Зокир – Ортиқ тандеми (иккилиги) билан ижодий ҳамкорлик қандай кечди?
- Тўғриси, ролни таклиф қилишганида «Зокир билан Ортиқ қизиқчи бўлса, мен эса драматик актрисаман, улар билан нимани ўйнайман» деган фикр ҳам келди. Чунки, комедияда характерлар бўрттириб кўрсатилади-да. Лекин, тасвирга олиш жараёнида бутун ижодий гуруҳ аъзоларининг бир-бирларига бўлган самимий муносабати, «мен катта, сен кичиксан» деган гаплар умуман бўлмаганлиги, аксинча, ҳар ким бир-бирини қўллаб-қувватлаганидан бошим осмонга етди. 

- Фильмдаги ролингизга тўхталсангиз… 

- Мен экранда гавдалантирган образ орқали кўпчилик аёллар ўзларини кўриб, завқ олишади, деб ўйлайман. Унда аёлларга хос бўлган кўпгина ҳислату камчиликлар мужассамлашган. У эри билан елкама-елка туриб, касал ҳайвонларни қабул қилади, ўзи ҳам ташхис қўяди. +исқача айтганда – мен эрни эр қиладиган хотин образини яратдим. Сизга бир нарсани айтиб қўяй – мен ҳақиқатан ҳам эрни эр қиладиган хотинман! (кулади). 
- Ролларни қойилмақом қилиб ижро этган Ортиқ билан Зокир фильмга овоз бериш вақтида маржон-маржон ва яна маржон-маржон тер тўкишларига тўғри келди.

- Дубляж ўзига хос бўлган ниҳоятда қийин санъат. Шунинг учун, кинода роль ижро этган артистларнинг ҳаммаси ҳам ўзлари яратган образларга ўзлари овоз беришмайди. Дубляжда тажриба йиллар ва машаққатли меҳнат орқасидан келади. Умид қиламанки, фильмнинг давоми яратилса, Ортиқ ҳам, Зокир ҳам дубляжда анча «пишиб» қолишади. 

- Фильм ҳақидаги фикрингиз.

- Худо хоҳласа, фильмни томоша қилганлар роса мириқиб кулишади. 

- «Ургутлик афандилар» чет элларда ҳам кўрсатилиб, сизни хорижий режиссёрлар ўзларининг фильмларига таклиф қилиб қолишса-я…

- Вой, тилингизга шакар… 


Дарвоқе, «Мутаржим» студияси фильмни хорижий тилларга дубляж қилишни режалаштирган. 

Кинонинг охирида яратувчилар номи ёзилган титрлар тугаб, «фильм тугади»га ўхшаган ёзув чиқмагунча кинозалдан чиқиб кетмайсиз. Нега дейсизми? Марҳамат қилинг, ўзингиз амин бўласиз.

* * *

ЭЧКИ КЕЛМАСА ПРЕМЬЕРА БЎЛМАЙДИМИ?


«Ургутлик афандилар» фильмининг ахборот ҳомийси бўлган «Даракчи»нинг ўтган сонида янги кинокомедия тақдимоти 9 сентябр кунига белгилангани ҳақида хабар берган эдик. Бироқ, кино мухлислари яна бироз сабр қилиб туришларига тўғри келади. 

Тошкентдаги премьерага бош роль ижрочиси бўлган жайдари эчкини ҳам олиб келишмоқчи эди. Афсуски, сўлим Ургутнинг Омонқўтон қишлоғида одамларга боғлиқ бўлмаган ҳолат юз берибди. Эчкининг иззат-ҳурматини жойига қўйиб, енгил автомобилга ўтқазиб олиб келмоқчи бўлишган экан, ҳеч иложини қилишолмабди. +айсар эчки машинанинг эшигига оёғини тираб туриб олибди. Янги «кино юлдузи»ни юк машинасига юклашга ҳеч ким жазм қилмабди. Чунки, худо кўрсатмасин, усти очиқ машинада келаётиб, йўлда шамоллаб-памоллаб қолса борми, эчкининг кинодаги «хўжайини» Зокир Очилдиевдан нақ балога қолишади-я!… 


Хуллас, кино ижодкорларига боғлиқ бўлмаган юқоридагига ўхшаш баъзи техник сабабларга кўра, фильм премьераси 21 сентябрга кўчирилди. «Халқлар дўстлиги» саройи директори Собир Нуриддинов «агар эчки премьерага етиб келадиган бўлса зарур шарт-шароит яратиб беришга ҳаракат қиламан» деди. Машҳур актриса Саида Раметова фильмда ижро этган Эркахон-Серкахон образи эчкига айланиб қолиши ҳақида азиз муштарийларимиз билишади. Тақдир тақазосини қарангки, айнан премьера ўтказиладиган 21 сентябр Саида опанинг туғилган кунига тўғри келибди. Биз бош роллардан бирининг ижрочисига саволлар билан мурожаат қилдик.

· Саида опа, фильм ҳақидаги таассуротларингиз қандай?

- Фильмда яратган образим характеримга тўғри келади. Мен жуда ажойиб муҳит ичида суратга тушдим. Актёрлар ансамбли жуда яхши танлангани учун, ҳаммамиз апоқ-чапоқ бўлиб кетдик. Фильм ижодкорларига Ургутда ажойиб шароит яратиб берилди. Маҳаллий халқни айтмайсизми! Улар бизга ҳар томонлама ёрдам беришди, уйларидан кино эпизодларини олиш учун фойдаланишга заррача эътироз билдиришмади. Фурсатдан фойдаланиб, «Даракчи» орқали уларга катта раҳмат айтмоқчиман. Томошабинлар фильмдан албатта завқ олишади, деб ўйлайман. 

- «Ургутлик афандилар»нинг премьераси ўтказиладиган кун сиз учун қўшалоқ байрам бўларкан-да.

- Шунақанги қўшалоқ байрамлар кўпаяверсин, илойим (сирли жилмаяди). 


21 сентябрдан 31 сентябргача Саида Раметованинг мухлислари билан бир қаторда барча кулги шинавандаларини «Халқлар дўстлиги» саройига таклиф қиламиз. 

5.09.03.

* * *

ОИЛА БИЛАН ТОМОША +ИЛИНГ!


Демак, аввал хабар қилганимиздек, «Ургутлик афандилар» янги бадиий фильмининг премьераси мамлакатимизнинг энг муҳташам киноконцерт зали ҳисобланган «Халқлар дўстлиги» саройида 21 сентябр куни соат 15.00 да ўтказилади. Ўзбекистон Республикаси мустақилликка эришганидан бери мазкур саройда ҳали бирор марта ўзбек бадиий фильмининг премьерасини ўтказиш у ёқда турсин, ҳатто битта ҳам ўзбек фильми намойиш этилмаганди! 

Бундан ташқари, «Ургутлик афандилар» яна бир соҳада биринчи бўлади. +айси соҳада дейсизми? Тўлиқ метражли бадиий фильмни жуда қисқа муддатлар ичида яратиш борасида! Ахир, ўзингиз ўйлаб кўринг, шу йилнинг 5 июлида ижодий гуруҳ Самарқанднинг Ургут туманига фильмни тасвирга олиш учун жўнаб кетган бўлса, 22 июлда ишлар якунланиб, Тошкентга қайтиб келишди. 26 июлдан эса фильм режиссёри Нуриддин +осимов монтаж ишларига киришиб кетди. Фильмни мураккаб монтаж қилиш жараёнида экрандаги ҳолатларни кўрган монтажчи Суҳбат Йўлдошев ҳам ўзини кулгидан тийиб туролмади. «Кўпдан бери бунақанги қизиқарли комедияни кўрмаган эдим», деди компьютерда монтаж ишларини амалга оширган Суҳбат, - «ҳам ишладим, ҳам айни пайтда мазза қилиб кино кўрдим». Монтажчининг иши ниҳоятда қизиқарли. Суҳбат қўлидаги компьютер қалами билан худди мактуб ёзаётганга ўхшаган ҳаракатлар қилиб, кадрларни у ёқдан бу ёққа ажратиб ташлайди. Ҳа, мураккаб монтажда гап кўп экан-да! Техника ривожланиб кетибди. «Техника» деганда фильмнинг продюсери Дилмурод +ўшоқовнинг гаплари ёдимга тушди: 

- «Ургутлик афандилар»нинг бир эпизодида кўпчиликни йиғиб, уларни кулдириб туриш керак эди. Халқни узоқдан тасвирга тушириш учун камерани баландликка ўрнатиб қўйдик. Зокир Очилдиев қўлига болға билан мих олиб, «Ургутлик афандилар» деб матога ёзилган катта лавҳани симёғочга қоқишга тайёрланди. Бўлаётган воқеаларга қизиққан одамлар ўз-ўзидан тўплана бошлади. Шунда беихтиёр икки кишининг суҳбатини эшитиб қолдим. Улардан бири «тепада камера турибди, нима қилишмоқчи экан» деса, иккинчиси «кино қўйиб беришаркан» деб жавоб берди. Шунда биринчи киши «ие, куппа-кундузи ҳам кино қўйса бўладими» деса, шериги «ҳа, энди техника ривожланиб кетган-да» деб, мўйловини силаб қўйди. Ортиқ билан Зокир халқни роса кулдириб берди. Биз кутгандан ҳам ажойиб кадрлар шу тариқа юзага келди. 

Авваллари бадиий фильмлар киноплёнкада тасвирга тушириларди. Бу жуда мураккаб жараён бўлиб, тасвирга олинган плёнкалар лабораторияда ишлангандан кейин кинопроекторга қўйилиб, экранда намойиш қилинарди. Бунга анча вақт сарфланарди. Режиссёр эса муваффақиятли чиққан дублни танлаб оларди. Фильмни монтаж қилиш ва овоз бериш ишлари тугатилгач, нусхалари алоҳида кинофабрикада кўпайтириларди. Шунинг учун, фильмни тасвирга олиш пайтидан экранга чиқаришгача бўлган вақт узоққа чўзилиб, бадиий фильм яратишга энг кам деганда бир ярим-икки йил муддат кетарди. Ҳозир эса аксарият фильмлар рақамли телекамералар ёрдамида тасвирга туширилмоқда. Бу ижодий гуруҳ ишини жуда қулайлаштиради. Режиссёр фильмни тасвирга тушириш жараёнини монитор ёрдамида кузатиб, тасвирчига кадрни қандай танлашни кўрсатиб туради. У ёки бу дубль қандай чиққанига ўрнида баҳо бериб кетилади.

Мураккаб монтаж жараёни тугагилгач, 18 августдан бошлаб «Ўзбектелефильм» студиясида дубляж ишларига киришилди. «Дубляж» деганда айрим муштарийларимиз ўйлаганидек, бу ерда фильмни бошқа тилдан таржима қилиш эмас, балки синхрон овоз бериш тушунилади. Яъни, фильм қаҳрамонлари тасвирда нимани гапирган бўлса, айнан ўша гапларни бошқатдан айтишлари, айтганда ҳам экрандаги лаб ҳаракатларга мослаб ва образга мос равишда айтишлари керак. Шунинг учун, ҳамма актёрлар ҳам бунинг уддасидан чиқаверишмайди. Бош рол ижрочилари Ортиқ Султонов ва Зокир Очилдиевлар биз билан суҳбатда аввалига «овоз бериш жараёни осон бўлади, ўзимиз ўйнаган ролга овоз берамиз-ку, ахир» деб ўйлашганини айтишди. Бироқ, дубляжнинг дастлабки пайтлари ҳар иккиси учун ҳам ниҳоятда қийин кечганини мардларча тан олишди. Ўзингиз ўйлаб кўринг, Зокир Очилдиев фильмдаги ўзининг дастлабки иккита гапига овоз бериш пайтида 50 тадан ортиқ дубль қилинибди! Ортиқ Султонов эса овоз беришнинг биринчи куни шунақанги асабийлашибди-ки, ҳатто бир ора микрофонни дастаги билан кўтариб, «яна бир марта ёзамиз» деган дубляж ходимига ташланишдан ўзини зўрға тийиб қолибди. (Агар, худо кўрсатмасин, шундай ҳолат юз берганида «санъат қурбонликни талаб қилади» деган гап ҳақиқатлигига ҳамма ишонган бўларди-я!). 

Фильм мазмуни билан «Даракчи» ўқувчилари яхши танишлиги учун ортиқча тўхталиб ўтирмаймиз. «Ургутлик афандилар»ни бемалол оила-аъзоларингиз билан кўришингиз мумкин, чунки ундаги воқеаларнинг тарбиявий аҳамияти катта. +олаверса, «Халқлар дўстлиги» саройининг улкан экранида кино томоша қилиш ўзгача завқ бериши табиий. Фильмни телевидениеда қўлланиладиган видеомонтаж аппарати ёрдамида намойиш қилиш эса тасвирнинг ниҳоятда тиниқ бўлишини таъминлайди. Бунга ўзингиз амин бўлиш имконига эгасиз. 

Дарвоқе, билетлар нархи ҳаммабоп эканлигини алоҳида таъкидлаш зарур. Хоҳласангиз, 2000 сўмга битта ўзингизга билет олишингиз, хоҳламасангиз ўша пулга оила-аъзоларингиз билан кинога келишингиз мумкин. Чунки, энг арзон билетларнинг баҳоси атиги 500 сўм, холос! Агар омадингиз чопиб, «Орият-доно» радиосида ҳар куни соат 11.00 ва 14.00 да бериладиган викторина ғолибига айлансангиз, унда билет ҳам текинга тушади. 

Ҳар сеанс бошланишидан олдин «Ҳандалакчи» Ортиқ Султонов ва Зокир Очилдиев билан ижодий учрашув ўтказилади. Ҳар ҳолда, улар келгуси ҳандалак мавсумига қадар ҳандалакларни бир четга йиғиштириб қўйиб, кузги ва қишки қовунларнинг мазаси ҳақида гапириб беришса керак. 

Демак, икки соат мобайнида мириқиб кулишайлик десангиз, сизларни 21 сентябрдан 30 сентябргача «Халқлар дўстлиги» саройига таклиф қиламиз. 

Бахтиёр ШОҲНАЗАРОВ

13.09.03 

* * *

КЎРМАГАНЛАР – ШОШИЛИНГ!

Ва ниҳоят, кўпчилик кино мухлислари ва кулги шинавандалари орзиқиб кутган кунлар етиб келди. Ўтган якшанба куни Тошкентдаги «Халқлар Дўстлиги» саройи 7 ойлик чақалоқдан 70 ёшгача бўлган томошабинлар билан лиммо-лим тўлди. «Ургутлик афандилар» бадиий фильмининг тақдимоти катта муваффақият билан ўтди.

Премьерада «биринчи марта» деган сўзлар кўп марта янгради. Сабаби нимада дейсизми? Биринчидан, фильмдаги асосий ролларни ижро этган «Ҳандалак»чилар Ортиқ Султонов ва Зокир Очилдиев катта кинода илк бор роль ижро этишди. Иккинчидан, бошқа катта-кичик ролларда чиққан бир неча актёр учун ҳам «Ургутлик афандилар» дастлабки синов бўлди. Учинчидан, бу ҳолат кинони яратишда меҳнат қилган кўпчилик техник ва ижодий ходимларга ҳам тегишли. Тўртинчидан, «Халқлар дўстлиги» саройининг тарихида биринчи марта ўзбек бадиий фильми тақдимоти ва намойишлари ўтказилди. Бешинчидан, фильм кинопроекторда эмас, балки рақамли видеокассетадан катта экранга ўтказилиб кўрсатилди. Олтинчидан, … эҳ-ҳе, у ёғини санамай қўяқолайлик…

Ўзининг таъбири бўйича «эрни эр қиладиган хотинлардан» ҳисобланган Раъно Ярашева маросимни очиб бериб, саҳнага Ортиқ ва Зокир тандемини таклиф қилди. «Ҳандалак»чилар ўзларининг ҳажвиялари билан томошабинлар кайфиятини кўтаришди. 

Аввал хабар қилганимиздек, премьера ўтказилган кун фильмдаги бош роллардан бирини ижро этган актриса Саида Раметованинг туғилган кунига тўғри келганлиги сабабли Саида опага кино ижодий гуруҳи ва мухлислар томонидан мўл-кўл гуллар тақдим этилди. Омад бир келса қўш қўллаб келавераркан-да! 

Тақдимот сўнгида залга - томошабинлар устига тепадан ранго-ранг пуфаклар ёғилди. Улар оддий эмас, балки совғали пуфаклар экан. Пуфакларнинг ичидаги кичкина қоғоз парчасига «таклифнома» деб ёзилган ёки ҳеч нарса ёзилмаган. Буни эшитган омадли пуфак эгалари уларни пақиллатиб ёра кетишди. «Таклифнома» ёзуви чиққан энг омадли томошабинлар «Ургутлик афандилар» фильмининг кейинги кунлардаги намойишига икки кишилик таклифнома ютиб олишди. Ютуқлар ўша жойнинг ўзида эгаларига топширилди. 

Шундан кейин фильм намойиши бошланди. Кино ижодкорларининг ҳаяжонини бир кўрсангиз эди! «Томошабин фильмни қандай қабул қиларкин?» деган савол уларни қийнаётгани ўз-ўзидан кўриниб турарди. Продюсер Дилмурод +ўшоқов эса залда ўтиролмасдан, ташқарида у ёқдан бу ёққа юрарди. Фильмнинг дастлабки лавҳаларидан бошлаб то охирги кадрларигача залда томошабинларнинг кулги ва қийқириқлари янграб турди. Шу сабабли, фильм намойиши давомида ҳаяжон ўрнини аста-секин қониқиш ҳисси эгаллай бошлади. Бирорта мухлис фильм тугамасдан туриб кинозални тарк этмади. Демак, кинони яратиш устида ишлаган кишиларнинг меҳнати зое кетмабди. Фильм намойишидан кейин ижодкорларни қутлаган айрим мухлислар «Ургутлик афандилар» нафақат юртимиз бўйлаб, балки хорижий мамлакатларда ҳам мана шундай муваффақиятга эришишини тилаб қолишди. 

«Халқлар дўстлиги» саройида ҳар куни соат 15.00 ва 19.00 га белгиланган «Ургутлик афандилар» кинокомедиясининг намойиши 30 сентябргача давом этади. Октябр ойида фильмни Самарқанд шаҳрида намойиш этиш режалаштирилган. Бошқа вилоятлар эса ўз навбатини кутиб турибди… 

* * *

…


«Ургутлик афандилар» кинокомедияси устидаги ишлар якунланди. Кеча фильм тайёр бўлди! Кўпчилик орзиқиб кутаётган комедия томошабинлар ҳукмига ҳавола қилинадиган кунлар жуда яқинлашиб қолди. 


 «Ургутлик афандилар»нинг ахборот ҳамкори бўлган «Даракчи» саҳифаларида фильмни тасвирга олишдан бошлаб дубляж қилишгача бўлган жараён ҳақида маълумот бериб боришга ҳаракат қилдик. Янги кинокомедия жуда қисқа давр ичида яратилганини алоҳида таъкидлаш зарур. Ҳатто, режиссёр Нуриддин +осимов ҳам буни эътироф қилиб, «умримда биринчи марта шунчалик қисқа давр мобайнида тўлиқ метражли бадиий фильм яратдим, лекин ишга катта иштиёқ билан киришганим учун чарчоқ нималигини, кунлар қандай ўтганини ҳам сезмай қолдим» дейди. Хўш, бунинг сабаблари нимада? 


Авваллари бадиий фильмлар киноплёнкада тасвирга тушириларди. Бу жуда мураккаб жараён бўлиб, тасвирга олинган плёнкалар лабораторияда ишлангандан кейин кинопроекторга қўйилиб, экранда намойиш қилинарди. Бунга анча вақт сарфланарди. Режиссёр эса муваффақиятли чиққан дублни танлаб оларди. Фильмни монтаж қилиш ва овоз бериш ишлари тугатилгач, нусхалари махсус кинофабрикада кўпайтириларди. Шунинг учун, бадиий фильмни тасвирга олиш пайтидан экранга чиқаришгача бўлган вақт узоққа чўзилиб, энг кам деганда бир йил муддат кетарди. Фильмга сценарий ёзиш ва уни тасдиқлатишга ҳам деярли шунча вақт сарфланарди. Ҳозир эса аксарият фильмлар рақамли телекамералар ёрдамида тасвирга туширилмоқда. Бу эса ижодий гуруҳ ишини жуда қулайлаштиради. Режиссёр фильмни тасвирга тушириш жараёнини ўша ернинг ўзида монитор ёрдамида кузатиб, тасвирчига кадрни қандай танлашни кўрсатиб туради. У ёки бу дубль қандай чиққанига ўрнида баҳо бериб кетилади. 


«Ургутлик афандилар»нинг сюжети иккита воқеа асосида ривожланади. Дўқи полвон (Зокир Очилдиев) Эркахон исмли хотинини (Саида Раметова) «Серкахон» деб чақиришга одатланиб қолган. Бир куни Эркахоннинг хўрлиги келиб, «тонг саҳардан қаро тунгача тинмай меҳнат қилсам-у, яхши гаплар эшитиш ўрнига «Серка» деган гапга тоқат қилсам! Бундан кўра эчкига айланиб, олдимга ташланган ҳашакни мазза қили-и-иб чайнаб ётсам бўлмасмиди» дейди. 

Узунқулоқ гапларга қараганда, фильмнинг продюсери Дилмурод +ўшоқов эчки ролига номзод сифатида камида беш-ўнта эчки топиб келганмиш. Режиссёр Нуриддин +осимовга тан бериш керак, ҳеч қанақа кинопроба ўтказмасдан, эчки ролига айни «типаж»ни, яъни шоҳдор, мағрур ва Саида Раметованинг ролига мос равишдаги қайсар жониворни танлабди. Эчки актёр эмас, унга гап уқдириб бўлмайди. Уни тинчлантириш учун, ҳатто, Нуриддин ака ҳам эчки билан алоҳида жиддий «суҳбатлашишига» тўғри келди. Маккажўхори пояси, мева-чеваларни еган эчкининг чакаги тинмайди. Эчки Зокирни судраб, маккажўхоризор ичига кириб кетадиган эпизодда Зокирни ерда анча судрашга тўғри келди. Эчки ҳам жим турмасдан, ҳар қулай пайт келганида ўзини маккажўхорилар орасига уриб, ям-яшил пояларни ғажиб юраверди. 

Энди, фильмдаги иккинчи воқеага келсак. Мол дўхтири Сўлимов (Ортиқ Султонов) танишининг итини даволаб бергани учун хизмат ҳақи сифатида олган бир шиша винони хотини (Раъно Ярашева) кўрмасин деб седанатутнинг кавагига яшириб қўяди. Олифта Сўлимов кавак чуқур эканлигини қаёқдан билибди дейсиз! Хўш, бир шиша вино кавакнинг ичида ётаверадими?… 

Мен Раъно Ярашевани фильмга овоз бериш жараёнида учратиб, бир неча савол билан мурожаат қилдим:

- Сизни томошабинлар кўпроқ жиддий ва ижобий ролларда кўришга одатланиб қолишган. +андай қилиб комедияга келиб қолдингиз?

- Биласизми, ҳар қандай театр артисти кинода ўйнашни орзу қилади. Мен бугунга қадар фақат «Чимилдиқ» бадиий фильмида суратга тушгандим. Шунинг учун, «Ургутлик афандилар»нинг продюсери Дилмурод +ўшоқов менга телефон қилиб, роль таклиф қилганида, аввалига ишонмадим. «Ҳазиллашмаяпсизми, яна айниб қолмайсизми» деб сўрадим. Кейин билсам, фильм продюсери режиссёр билан ишни аллақачон пишитиб қўйишган экан. Жудаям хурсандман. Ролим кичик бўлса-да, қувончим катта бўлди. 

- Мақоланинг сарлавҳасини «Кичик ролнинг катта қувончи» деб номласам бўларкан… Зокир – Ортиқ тандеми (иккилиги) билан ижодий ҳамкорлик қандай кечди?
- Тўғриси, ролни таклиф қилишганида «Зокир билан Ортиқ қизиқчи бўлса, мен эса драматик актрисаман, улар билан нимани ўйнайман» деган фикр ҳам келди. Чунки, комедияда характерлар бўрттириб кўрсатилади-да. Лекин, тасвирга олиш жараёнида бутун ижодий гуруҳ аъзоларининг бир-бирларига бўлган самимий муносабати, «мен катта, сен кичиксан» деган гаплар умуман бўлмаганлиги, аксинча, ҳар ким бир-бирини қўллаб-қувватлаганидан бошим осмонга етди. 

- Фильмдаги ролингизга тўхталсангиз… 

- Мен экранда гавдалантирган образ орқали кўпчилик аёллар ўзларини кўриб, завқ олишади, деб ўйлайман. Унда аёлларга хос бўлган кўпгина ҳислату камчиликлар мужассамлашган. У эри билан елкама-елка туриб, касал ҳайвонларни қабул қилади, ўзи ҳам ташхис қўяди. +исқача айтганда – мен эрни эр қиладиган хотин образини яратдим. Сизга бир нарсани айтиб қўяй – мен ҳақиқатан ҳам эрни эр қиладиган хотинман! (кулади). 
- Ролларни қойилмақом қилиб ижро этган Ортиқ билан Зокир фильмга овоз бериш вақтида маржон-маржон ва яна маржон-маржон тер тўкишларига тўғри келди.

- Дубляж ўзига хос бўлган ниҳоятда қийин санъат. Шунинг учун, кинода роль ижро этган артистларнинг ҳаммаси ҳам ўзлари яратган образларга ўзлари овоз беришмайди. Дубляжда тажриба йиллар ва машаққатли меҳнат орқасидан келади. Умид қиламанки, фильмнинг давоми яратилса, Ортиқ ҳам, Зокир ҳам дубляжда анча «пишиб» қолишади. 

- Фильм ҳақидаги фикрингиз.

- Худо хоҳласа, фильмни томоша қилганлар роса мириқиб кулишади. 

- «Ургутлик афандилар» чет элларда ҳам кўрсатилиб, сизни хорижий режиссёрлар ўзларининг фильмларига таклиф қилиб қолишса-я…

- Вой, тилингизга шакар… 


Дарвоқе, «Мутаржим» студияси фильмни хорижий тилларга дубляж қилишни режалаштирган. 

Кинонинг охирида яратувчилар номи ёзилган титрлар тугаб, «фильм тугади»га ўхшаган ёзув чиқмагунча кинозалдан чиқиб кетмайсиз. Нега дейсизми? Марҳамат қилинг, ўзингиз амин бўласиз.

